
PROTOCOLO IDENTIDADE DE XÉNERO 

 

A identidade de xénero de cada persoa é vivida de forma única e individualizada. Se tratamos esta cuestión 

dende a homoxeneidade, como consecuencia da visión estereotipada que  aínda prevalece na sociedade, 

atoparémonos con situacións de ocultamento do problema e de vulnerabilidade e incluso con situacións de 

rexeitamento social ou acoso, que impedirán que estes alumnos e alumnas se poidan desenvolver plenamente  

e incidirán nas súas experiencias educativas. Polo tanto, é necesario visibilizar  a diversidade sexual e de xénero 

transmitindo ao noso alumnado valores baseados no respecto ás diferenzas e na tolerancia, erradicando 

calquera tipo de discriminación e creando as medidas e  actuacións precisas que lles permitan  acadar o seu 

completo desenvolvemento no ámbito educativo e social. 

 

PROTOCOLO DE ACTUACIÓN 

 

1. COMUNICACIÓN AO CENTRO     

   

 Por parte do alumno ou alumna e  familia:  cando manifesten (sempre 

comunicación escrita) unha identidade de xénero diferente daquela que lle foi 

asignada no nacemento e, polo tanto, na documentación civil, tomaranse as 

medidas necesarias para garantirlle os dereitos que lle asisten, así como un 

axeitado proceso de acompañamento e apoio no ámbito educativo.  

 

  Por parte dos servizos de saúde: cando realicen a valoración neste senso e co 

seu consentimento ou da familia, poderá remitir ao centro educativo aquela 

información e orientacións que considere relevantes no contexto educativo.  

 

 Por parte do propio alumno ou alumna sen coñecemento da súa familia: 

cando comunique esta situación, o centro educativo facilitaralle o seu apoio e 

mediación na comunicación coa familia e o acceso aos recursos socio - 

sanitarios que correspondan. Se  se detectaran  indicadores de maltrato cara a 

identidade de xénero, activaranse as actuacións previstas nos instrumentos 

de convivencia  ou de maltrato. 

 

  Por parte do persoal docente: Se calquera membro do persoal docente 

observa nun alumno ou alumna, manifestacións ou  comportamentos 

repetidos e prolongados no tempo que revelen unha expresión de xénero ou 

identidade sexual que puidese non coincidir co sexo asignado ao nacer, sen 

que os seus representantes legais advertisen nada ao respecto, debe informar 

á dirección do centro.  

2. ESTABLECEMENTO DAS MEDIDAS DE ATENCIÓN ÁS NECESIDADES DO/A MENOR 

 

 
A DIRECCIÓN 

O DEPARTAMENTO DE 
ORIENTACIÓN 

 
O /A   TITOR/A 

- Informará ao departamento de 
orientación para que realice un 
estudo e valoración e se activen os 
recursos e medidas necesarias. 

- Manterá unha reunión xunto  co titor 
ou titora, o/a orientador/a e a familia 
e  abordará a situación, poñéndose a 
súa disposición. 
 

- Establecerá as medidas organizativas 
de aceptación/respecto no centro e 
de atención que se precisen nunha 
reunión de coordinación co alumnado 
e cos seus representantes legais, coa 
xefatura do departamento de 
orientación e co/coa titor/a do 
alumno ou da alumna.  

 
 

- Se algún dos representantes legais do 
menor se opuxese, a dirección 
tomará as medidas precisas que 
garantan o respecto ao interese 
superior do menor. 

- Se é coñecedor/a dunha situación de 
identidade de xénero diferente 
comunicarallo á dirección do centro, 
por escrito.  
 

- Realizará o proceso de avaliación 
psicopedagóxica  que tamén 
recollerá as orientacións de atención 
á diversidade dirixidas tanto ao 
alumno como ao resto da 
comunidade educativa. 

 
- Facilitará o acceso aos recursos 

sociais e sanitarios que está a súa 
disposición. 

 
- Adoptará medidas para a 

información e formación dirixidas á 
comunidade creando un ambiente  
libre de prexuízos.  
 

Unha vez realizadas as 
reunións e establecidas as 
medidas anteriores, 
daráselles traslado das 
mesmas do seguinte xeito: 
 

- A persoa titora 
trasladará ao equipo 
docente e ao claustro 
aquelas cuestións de 
relevancia para o 
exercicio das súas 
funcións. 
 

- A secretaría do centro,  
trasladará a información 
estritamente necesaria ao 
persoal non docente. 

 

 

 

3. MEDIDAS ORGANIZATIVAS, DE INFORMACIÓN, EDUCATIVAS E PREVENTIVAS 

 

3.1 MEDIDAS ORGANIZATIVAS EN RELACIÓN CO XÉNERO QUE O/A MENOR SENTE COMO PROPIO 

• Non se realizarán no centro actuacións diferenciadas por sexo, e se por algunha causa concreta  fose 

necesaria, terase  en conta a identidade de xénero coa que o alumno ou a alumna se sinte identificado. 

•  Garantirase o seu dereito a elixir a propia imaxe, e a adaptar esta, tanto no vestir como en calquera 

outro aspecto. 

• A comunidade educativa dirixirase ao alumnado polo nome que se acorde. Tamén na documentación e 

nas comunicacións formais e informais que non teñan efectos administrativos ou xurídicos.  

• Facilitaráselle o acceso aos vestiarios e aseos correspondentes ao xénero co que se sente identificado. 

• Garantirase a difusión da realidade sobre a identidade de xénero entre a comunidade educativa. 

• En todo o proceso actuarase de acordo co dereito á privacidade e honra do estudantado e de todos os 

membros da comunidade educativa. 



   

 
 

3.2 MEDIDAS PARA A INFORMACIÓN E FORMACIÓN DA COMUNIDADE EDUCATIVA 

• Realizaranse guías didácticas, folletos informativos ou calquera outro material educativo, e formación 

específica que poidan ser utilizados por toda a comunidade educativa. 

• Realizar actuacións de información e sensibilización sobre diversidade sexual e de xénero dirixidas ao 

alumnado. 

• Realizar actuacións formativas dirixidas aos equipos directivos, orientadores e  equipos docentes, así 

como ás familias, relacionadas coa diversidade sexual, facendo especial referencia ao coñecemento 

da realidade transexual. 

• Fomentar a dispoñibilidade nas bibliotecas dos centros educativos dun catálogo de libros, manuais e 

material audiovisual que inclúa a temática da diversidade sexual, que se adecúen á finalidade do 

respecto e a dignidade. 

• Promover a realización de accións formativas tendentes á difusión e concienciación sobre a realidade 

das persoas trans. 

 

3.3 MEDIDAS DE PREVENCIÓN, DETECCIÓN E INTERVENCIÓN 

• No plan de Convivencia do centro establécese o protocolo de prevención, detección e tratamento do 

acoso e do ciberacoso, e os procedementos para a corrección de condutas contrarias á convivencia. 

 

• Se se constata unha discriminación ou acoso baseado no sexo, orientación sexual ou identidade sexual, 

aplicaranse as medidas correctoras correspondentes e, en particular, a expulsión de centro, temporal 

ou definitiva, da persoa infractora. 

 

• Calquera membro da comunidade educativa ten a obriga de comunicar á dirección do centro cando 

teña coñecemento ou sospeita dunha situación de acoso escolar, violencia de xénero ou maltrato dun 

alumno ou alumna. 

 

• Se se detectan indicios de non respecto da identidade sexual do ou da menor por parte da familia, que 

poidan supoñer unha situación de maltrato, ao obxecto de garantir o interese superior do menor, 

actuarase segundo os protocolos establecidos polos servizos de asistencia e protección de menores. 

 

 

 

 

 

 

 

 

 

 

 

 


